
Det starta då eg var ein kattungepus  

og eg skulle lære å jakte på mus  

Eg la meg stille bak søppelbøtta  

Då fekk eg ei bok midt i kokosnøtta!  

Den boka var full av ord som eg likte  

Eg sette meg straks til å drøyme og dikte  

 

Refreng 

Ord! Ord! Ord!  

Tenk på alle desse orda  

Ord! Ord! Ord! 

som ein kan finne her på jorda! 

 

Ord som dansar, ord som går  

Ord som kviler, ord som står  

Ord eg finn på av meg sjølv  

Ord av gull og ord av sølv  

Ord som dett ut av ein munn  

Ord som fell på steinlagt grunn  

Ord som eg kan samle på  

Til heile meg vert gul og blå!  

 

Har du funne eit underleg ord nokon gong?  

Som la seg i deg som ein nynnande song?  

Eit ord du tenkte på heile dagen  

Eit ord som kribla så godt i magen  

Det var der om kvelden då du gjekk til ro  

– og når morgonen kom, så var det blitt to!  

 

Refreng 

Ord! Ord! Ord!  

Tenk på alle desse orda!  

Ord! Ord! Ord!  

som ein kan finne her på jorda!  

 

Å, Lurivar du gjer meg glad med alle orda dine  

Eg visste knapt at desse orda fanst, dei er så fine  

Om du deler eit med meg Kan eg lese litt for deg  

– så vert orda mine dine og orda dine mine!  

  

 Refreng 


